
	КҮН ТӘРТІБІНДЕ:	

1. 2024-2025 оқу жылының жазғы сессия нәтижелерін талдау
2. ББ білімгерлерінің оқу процесін ұйымдастыруға, сабақ беру сапасына және бағалау саясатына қанағаттану деңгейін анықтау мақсатында жүргізілген сауалнама нәтижесін талдау
3. Стратегиялық жоспардың орындалуының мониторингі 
4. Білім алушылардың академиялық және әлеуметтік қолдау қызметтерінің нәтижелілігіне мониторинг жасау
5. 2024-2025 оқу жылындағы Факультеттің сапаны қамтамасыз ету жөніндегі комиссияның жылдық есебін әзірлеу, бекітуге ұсыну 
6. Факультеттің, кафедралардың 2025-2026 оқу жылына дайындығын талдау 
7. Комиссия мәжілісінде сәуір-маусым айларында жүргізілген жұмыс нәтижелерін талдау, жылды қорытындылау.

1. Тыңдалды: Факультеттің оқу ісі жөніндегі декан орынбасары Е.Сәбидолла: 2024-2025 оқу жылының жазғы сессия нәтижелерін кафедра меңгерушілерінен жинақтаған болатынмын. Нәтижелерін электрондық почталарыңызға салынды. Емтихан сессиясына қатысу деңгейі, студенттердің орташа үлгерімі мен академиялық көрсеткіштері сараланды. Оқу процесіне жауапты қызметкерлер сессия қорытындылары бойынша баяндама жасап, үлгерім деңгейіне әсер еткен негізгі факторларды атап өтті. Оқытушылар өз пәндері бойынша емтихан нәтижелерін талдап, қиындықтар мен жетістіктерді атап өтті. Атап айтсақ: Студенттердің жазғы сессия кезінде көрсеткен үлгерімі; Қанағаттанарлықсыз баға алған студенттер саны және оларға қатысты атқарылатын жұмыс түрлері; Үлгерімі төмен студенттермен жұмыс жүргізудің тиімді жолдары; Пәндердің мазмұны мен оқыту әдістерін жетілдіру жолдары; Оқу-әдістемелік материалдардың жеткіліктілігі мен қолжетімділігі; Болашақта академиялық көрсеткіштерді арттыру мақсатында қабылданатын шаралар.

Шешім: 
1. Жазғы емтихан сессиясының нәтижелерін ескере отырып, оқу процесін жетілдіру бойынша нақты шаралар қабылдансын. (Жауапты: кафедра меңгерушілері)
2. Үлгерімі төмен студенттермен жеке жұмыс жүргізілсін, қосымша сабақтар мен кеңес беру жұмыстары ұйымдастырылсын. (Жауапты: декан орынбасары Е.Сәбидолла)
3. Эдвайзерлерге әрбір студентпен жеке жұмыс жүргізу тапсырылсын. (Жауапты: кафедра меңгерушілері)
4. Кафедра оқытушыларына оқу әдістемесін жетілдіру бағытында ұсыныстар енгізу тапсырылсын. (Жауапты: факультет деканы, кафедра меңгерушілері)
5. Үлгерім төмендігі 30 кредиттен асқан білім алушылар оқудан шығарылсын (Факультет әдіскері, факультет деканы)
2. Тыңдалды: Екінші мәселе бойынша кафедра меңгерушілері ББ білімгерлерінің оқу процесін ұйымдастыруға, сабақ беру сапасына және бағалау саясатына қанағаттану деңгейін анықтау мақсатында жүргізілген сауалнама нәтижесін талдау жайлы ақпарат ұсынды. Факультетте дайындалатын білім беру бағдарламасы бойынша білім алып жатқан студенттердің оқу процесін ұйымдастыру, сабақ беру сапасы және бағалау саясаты бағыттарындағы жалпы қанағаттану деңгейі тұрақты. Білім алушыларға сабақ кестесі қолайлы ұйымдастырылған. Электрондық оқыту платформаларында (Platonus, Moodle және т.б.) оқу материалдары уақытылы жүктеліп, қажетті ресурстарға қолжетімділік қамтамасыз етілген. Эдвайзерлік қолдау, академиялық көмек көрсету, кеңес беру жұмыстары өз деңгейінде жүргізілуде. 
Көптеген оқытушылар заманауи педагогикалық әдістерді қолдана отырып, білім алушылармен тиімді жұмыс жүргізіп келеді. Сабақтар интерактивті форматта, нақты мысалдармен, теория мен практиканы ұштастыра отырып өткізіледі. Дегенмен кейбір пәндер бойынша оқытудың әдістемелік тәсілдерін жетілдіру қажет болатын сәттер кездеседі. Бағалау жүйесі академиялық талаптарға сай жүзеге асырылады. Оқытушылар тарапынан білім алушыларға бағалау критерийлері, межелік бақылау тапсырмалары және қорытынды емтихан талаптары алдын ала түсіндіріліп, силлабус арқылы бекітілген. Кейбір жағдайларда кері байланыстың жеткіліксіздігі немесе бағалау жүйесінің субъективтілігі байқалуы мүмкін, бұл бағытта қосымша жұмыстар жүргізу ұсынылады.

Шешім: 
Оқу процесінің негізгі үш компоненті бойынша – ұйымдастыру, оқыту сапасы және бағалау саясаты – жалпы жағдай қанағаттанарлық деңгейде. Алдағы уақытта бұл көрсеткіштерді одан әрі жақсарту үшін жүйелі жұмыс жалғасын табуы тиіс. Әсіресе студенттердің академиялық қолдауын күшейту, оқытушылардың әдістемелік біліктілігін арттыру және бағалауда ашықтықты сақтау маңызды. Барлық мәліметтер білім алушыларға қолайлы болуы үшін уақытылы базаларға жүктеліп отырылсын (Жауапты: пән оқытушылары, кафедра меңгерушілері) 
Сабақ беру сапасын арттыру мақсатында оқытушыларға белсенді оқыту әдістерін (талқылау, кейс, жобалық жұмыс) көбірек қолдану ұсынылады.
Бағалау критерийлерін нақтылап, әр пән бойынша силлабусқа ашық әрі түсінікті етіп енгізу қажет.
Кері байланыс жүйесін жетілдіру: білім алушы бағалау нәтижесін түсініп, әрі қарай даму бағытын көруі тиіс
Оқу процесін ұйымдастыруда цифрлық платформаларды тиімді пайдалануды жалғастыру керек
Оқытушылардың офис-сағаттарын нақтылау және белсенді ету ұсынылады.
Сауалнама нәтижелері негізінде кафедралар мен факультет басшылары тарапынан тиісті талдау жасалып, нақты шаралар қабылдансын.

3. Тыңдалды: Үшінші мәселе бойынша Факультеттің сапаны қамтамасыз ету жөніндегі Комиссиясының  төрағасы м.а. О.Досекеев: Стратегиялық жоспардың орындалуының мониторингіне тоқталар болсақ: Стратегиялық жоспардың орындалуы бойынша Даму бағдарламасы негізінде жасалынған 2025 жылғы жоспармен 2025 жылғы факт нәтижелер бойынша есеп дайындалды. Есеп нәтижесі факультеттің кезекті мәжілісіне ұсынылып, қабылданған есеп университеттің «Стратегиялық даму, сапа және рейтинг» бөліміне бекітілуге ұсынылды. Жоспарланған алайда нәтижесіз индикаторлар бойынша жұмыс жүргізілуі керектігі айтылды. Қосымшада есеп тіркелген. 

Шешім: 
1. Индикаторларды нақты мақсаттар мен көрсеткіштерге сәйкес белгілеу 
2. Жауапкершілікті нақтылау және ресурстарды білу
3. Үнемі бақылау, есеп беру және талқылау (кафедра меңгерушілері, факультет деканы)

4. Тыңдалды: Төртінші мәселе бойынша Факультеттің сапаны қамтамасыз ету жөніндегі Комиссиясының  төрағасы м.а. О.Досекеев Білім алушылардың академиялық және әлеуметтік қолдау қызметтерінің нәтижелігіне мониторинг жасау мәселесі бойынша сөз алды. 
Академиялық қолдау бойынша: Академиялық қолдауды мониторингтеу үшін тұрақты бақылау жүйесі — оқу нәтижелері, қатысуы, GPA, оқуға қатысу деңгейі сияқты көрсеткіштерге негізделген. Қоғамдық қолдаудың тиімділігін онлайн жүйелер мен психологиялық ресурстар арқылы бағалау қарастырылды. Оқу журналдары мен рефлексия құралдары: студенттер өздеріндегі оқу процесін бағалап, өзіндік реттеуді дамытады, бұл нәтижеге оң әсер етеді.
Әлеуметтік-психологиялық қолдау: Онлайн-платформалар арқылы психологиялық және әлеуметтік қолдау көрсетудің тиімділігі зерттелуде; кей жүйелер студенттердің күйзеліске қарсы тұрмыстық деңгейін төмендетіп, жалпылай жайлылықты жақсартады; Студенттердің оқу орнында тиесілілік сезімі академиялық мотивация мен орындаушылығын арттырады; бұған сәйкес, оқу нәтижелерінің өсуі байқалады; Әлеуметтік қолдау өз‑өзіне деген сенімді (self‑efficacy) және білімге тартылуды (learning engagement) арттырады; бұл академиялық нәтижелерге оң ықпал етеді.

Шешім: 
	Білім алушылардың академиялық және әлеуметтік қолдау қызметтері бойынша Апталық және тоқсандық мониторинг дайындау, аралық есептерді жүйелеу, студенттер, эдвайзерлер, оқытушылар арасында  кері байланыс қалыптастыру (Кафедра меңгерушілері, факультеттің оқу ісі жөніндегі декан орынбасары)

5. Тыңдалым: 2024-2025 оқу жылындағы Факультеттің сапаны қамтамасыз ету жөніндегі Комиссияның жылдық есебін әзірлеу, бекітуге ұсыну. Комиссияның жұмыс жоспары бекітілген, оның ішінде ішкі аудит, оқу бағдарламалары мен бағалау саясатының мониторингі, оқытушылар мен бөлімдердің жұмысын талдау, ғылыми жұмыстардың есебі,  талаптарға сәйкестік тексерілді. Жыл бойындағы іс-шаралар:
Оқу бағдарламаларының өзіндік бағалау, студенттер мен оқытушылар арасында анкета жүргізу, түзетулер жоспары, аккредитацияға дайындық, ESG стандарттарына сәйкестікті тексеру — осының бәрі мұқият бақыланды. Жылдық мониторинг есептері білім беру сапасы, студенттердің қанағаттануы, сын-пікірлер мен түзету шаралары туралы статистикалық деректерді қамтиды
Шешім: Факультеттің сапаны қамтамасыз ету жөніндегі Комиссияның жылдық есебі бекітуге ұсынылсын. (Жауапты: Факультеттің сапаны қамтамасыз ету жөніндегі комиссия төрағасы) 

6. Тыңдалым: Факультеттің, кафедралардың 2025-2026 оқу жылына дайындығын талдау мәселесі бойынша Сапаны қамтамасыз ету жөніндегі Комиссия төрағасы м.а. О.Досекеев: Факультеттер мен кафедралар 2025–2026 оқу жылына арналған силлабустарды, оқу-әдістемелік кешендерді және бағдарламаларды қайта қарап, бекіту үшін ұсынуларын қадағалауларыңызды сұраймын. 2025–2026 оқу жылына профессорлық-оқытушылық құрам және кафедра меңгерушілері міндеттеріне конкурс жариялағаны байқалды, бұл кадрлық ынталандыру және орнықты қамтамасыз етуге бағытталған қадам. Түрлі жоғары оқу орындарында жаңа пәндер мен методологиялық материалдарды әзірлеу, оқу-әдістемелік құралдарды дайындау жүргізілсін.  

Шешім: Жаңа оқу жылына арналған материалдық базаға бақылау жүргізу, орындалған жөндеулер мен құрал-жабдықтардың толық тізімін әзірлеу, қадағалау 

7. Тыңдалым: Комиссия мәжілісінде сәуір-маусым айларында ұйымдастырылған іс-шаралар бойынша Факультет деканы Ж.Акимов сөз алды. 
Мамыр айының 14 күні  Университетімізде Экономика, басқару және құқық факультетінің жауапкершілігімен «Түркі әлемі: сайлау жүйелерінің дәстүрі, тәжірибесі және даму болашағы» атты халықаралық ғылыми-тәжірибелік конференция өтті. Іс-шараға ТМҰ мүше мемлекеттер – Әзербайжан, Қазақстан, Қырғызстан, Түркия, Өзбекстан және ТМҰ бақылаушы мемлекет – Мажарстанның орталық сайлау органдарының, сондай-ақ 4 беделді халықаралық ұйым – ТМҰ, Сайлау органдарының дүниежүзілік қауымдастығы (A-WEB), Түркі мемлекеттерінің Парламенттік Ассамблеясы (ТүркПА), Түркі академиясының басшылары мен өкілдері, сондай-ақ ТМҰ елдерінің ғалымдары, ҚР Парламентінің депутаттары, ҚР Орталық сайлау комиссиясы жанындағы Сараптамалық кеңестің мүшелері, облыстық, Астана, Алматы және Шымкент қалаларының аумақтық сайлау комиссияларының төрағалары қатысты. 
Конференцияға қатысушылар ең алдымен «Қазақстан Республикасы Орталық сайлау комиссиясының 30 жылдығы» көрмесін тамашалады. Салтанатты ашылу рәсімінен соң жиналған қонақтар университет ауласында ағаш екті. Бұл түркі мемлекеттерінің ынтымақтастық тамырының тереңдей түсуіне сеп болған, ерекше іс болды. Конференция аясында «Түркі қауымдастығындағы сайлау дәстүрлері» және «Түркі мемлекеттерінің сайлау жүйелерін талдау: Жетістіктері мен болашағы» атты 2 секциялық отырыс өтті. Конференция жұмысының қорытындысы бойынша қабылданған Түркістан қарарында қатысушылар демократиялық институттар мен сайлау процестерін одан әрі нығайтуға деген жалпы бейімділігін баса көрсете отырып, конференция барлық ТМҰ мүше мемлекеттердің ғалымдары мен сарапшыларын сайлау жүйелерін жетілдірудің және оларға азаматтардың сенімін арттырудың өзекті мәселелерін талқылауға тартуға және олардың кеңінен қатысуына жаңа серпін беретінін атап өтті. 
Сондай-ақ, конференцияға қатысушылар ТМҰ мүше мемлекеттердің уәкілетті органдарға сайлау процестері саласында бірлескен ғылыми зерттеулер мен ғылыми-практикалық конференциялар өткізуге қолдау көрсетуді ұсынды. Айта кетейік, конференция материалдары қазақ және ағылшын тілдерінде жинақ түрінде жарияланады. Күн соңында шетелден келген қонақтар мен еліміздің әр өңірінен келген студенттер «Қорқыт туралы аңыз» спектаклін тамашалады.

Оқу ордамызда 4-маусым – «Қазақстан Республикасының Мемлекеттік рәміздер күніне» орай Экономика, басқару және құқық факультеті, Құқықтану кафедрасының бастамасымен «Ұлттық рәміздер – патриотизмнің қайнар көзі» атты дөңгелек үстел өтті. 
Басты мақсат – жас ұрпаққа мемлекеттік рәміздердің мән-мағынасын ұғындыру, елдік сана мен отансүйгіштік қасиетті қалыптастыру.
Жиынды ашып берген Әлеуметтік-мәдени даму вице-ректоры Еділ Төлегенов айтулы күнмен баршаны құттықтап, ыстық лебізін білдірді.
Іс-шара барысында Құқықтану кафедрасының оқытушысы, PhD М.Иманбекова «Мемлекеттік рәміздерді пайдалану тәртібі: құқықтық талаптар мен шектеулер» атты баяндамасын оқыды. Ту, Елтаңба және Әнұранның тарихына шолу жасап, құқықтық шектеулері мен заңдық талаптары жайлы мағлұматтар берді.
Сонымен қатар, жас маман, Құқықтану мамандығының 2-курс магистранты С.Баймаханның «Менің елімнің рәміздері – менің жүрегімде» атты баяндамасы білімгерлерді ұлттық патриоттыққа тәрбиелейтін маңызды дүниелерді қамтыды. Баяндама аясында Рәміздердің авторлары мен символдық мағынасы жайында пікір алмасу жүріп, қызу талқыланды.

 	Шешім: Өткізілген іс-шаралар есебі Ғылым бөліміне өткізілсін. Крнференция жинағы бойынша жариялауға қажетті жұмыстар атқарылсын. Журнал мұқабасы, ISBN нөмірін алу бойынша қызмет хаттар жазылсын. 

